1 TIMOTEO 1:1 i 1 TIMOTEO 1:4

Paulo remimombe'ukwe
Timoteo pegwara 1
primeira epistola de Paulo a Timoteo

1 Xe Paulo amondo-ta nde-vy Timdteo, xe

nhe'é. Xe Paulo Cristo Hesu remlmondo va'e
voi. Ha'e-ma nhane remiha'ard va'e voi. Inhe'é-
py aha hemimondo ramo. Nhandejary nhane

resendehard nhe'd@-py ave aiko-vy hemimondo
ramo. 2 Ay amondo-ta nde-vy, Timéteo, Xe nhe'8,
Xe remimombe'ukwe-rupi ereiko-magwi, nde
erejerovia-ma Hesu-rehe. Upéa-gwi nde xe ra'y
ete ramigwa voi ereiko-ma nde xe-vy. Tande
rexakwaa rei katu Nhandejary Nhande Ru,
Nhandejary Cristo Hesu ave nde rovasa pora-vy.
Toity katu gwesa nde-rehe nde poriahuvereko-vy.
Tane mbopy'agwapy katu.

Enhemonhe’é katu gwi omombe'u joavy avypa
va'e-pe

(Rm16.17;,1Tm6.3-4;,2Tm2.23; Tt 1.10-16; 3.9)

3 Macedonia yvy-py aha jave, amombe'u

va'ekwe nde-vy ne rembiapord. Ay amombe'u

jevy-ta: Epyta katu Efeso tetd-my, erenhemonhe'd
hagwd gwi oporombotavy rei okwa va'e-pe,
“Anive eremombe'u joavy avy tei Cristo rehegwa
nhe'd” ere hagwa ixupe kwéry. 4 “Ani eremboyke
tel nhe'€ pord. Inhe'd rei rei va'e nhe'd ani
erehendu tel. Hembypykwe réry-rehe ani erepena
meme tel. Ijapy e'y va'e upéa rehegwa nhe'é.
Upéa rehegwa nhe'é@-rehe erepenase ramo,

nerehenduséi va'erd nhe'é pord” ere katu upe
oporombotavy rei va'e-pe. Upeixagwa nhe'é-
rehe opena ramo, onhonhe'd@ mbhojevy jevy rei
va'erd hese okwa-vy. Nhandejary rembiapose
ndojapo6i. Nhandejary re'yi-rehe nonhangarekoi
ave. Nipordi voi hekoha. Jarovia tee ramo ae
katu Nhandejary nhe'é, jajapo ard hembiapose,
nhanhangareko pord ard voi ave he'yi kwéry-
rehe. > Aipo ramo enhemonhe'é katu ixupe kwéry
ojohayhu rei hagwa okwa-vy. Ha nhande py'a
porad ramo ae katu oi vérami nhande py'a-py, “Ne
rembiapo pord ra'e” he'i va'e nhande-vy. Upe jave
jarovia tee ramo anhetegwa va'e katu, jajohayhu
pora tee rei va'erd. Upéa-gwi enhemonhe'é katu
ixupe kwéry opena e'y hagwd nhe'é rei-rehe
hikwdi. Ojohayhu rei hagwa ae okwa-vy. 6 Ha
ha'e kwéry ndaipy'a pordiry, nahembiapo pordiry,
ndogwerovia teéiry. Upéa-gwi ojehesa rerova uka
nhe'é rei-rehe onhombo'e mbo'e rei okwa-vy.
7 Oporombo'ese mo'a hikwai. “Orohekombo’e
pord pord voi” he'i 6jehe ramo jepe, “A-rami ae
teko porad Nhandejary remimbota” he'i ramo jepe,
ndoikwaai joty he'i va'erd. Hi'arandu pora va'e-
rami mo'd oporombo'e oiko-vy. “Ore oroikwaa
voi” he'imo'a djehe ha gwemimombe'u poraragwe
katu ndoikwadiry omombe'u va'era.

Hekoha vai va'e-pe ae katu, “A-rami tekoha e'y-
rupi ereiko” ja'e ixupe
8 Nhahekombo'e pord ramo, ipord voi nhande-
vy Moisés amyri he'i va'ekwe nhane rekora me'é-
vy va'ekwe. 9 Hekoha pord va'e-pe, “Ani erejapo
vai te1” nde'iry. Ha heko vai va'e-pe ae katu,

“Tekoha e'y voi ko ko'd va'e” ja'e ixupe. Upéixa
hekoha pord va'e nanhahekombo'éiry. Ha heko
vai va'e ae katu nhahekombo'e pora tekoha pora-
rupi ave oiko hagwd. O hekoha pora-rupi e'y
oiko va'e, ol ohenduse e'y va'e ave. OI Nhan-
dejary-pe omboete e'y va'e, ol ojejavy va'e ave.
Oi ipy'a ky'a va'e, oi Nhandejary-rehe opuka va'e
ave. O1 oporojuka va'e, o gwu ojuka va'e, o1 osy
ojuka va'e ave. 10 Of oti kwaa e'{ reheve gweko
ky'a-rupi rei oiko va'e. Ohasa verei-ma tekoha.
O1 oporovende va'e, oi ijapu va'e, oi, “Nhan-
dejary réry-py amombe'u-ta anhetegwa va'e” he'l
ramo jepe Ojehe, ijapu joty oiko-vy. Upéixa oiko
va'e-pe nhahekombo'e pora tekoha pora-rupi oiko
hagwa. Hesu Cristo rehegwa nhe'é ombojevyse
va'e-pe gwive, nhahekombo'e mbo'e joty jaiko-vy.
Entéro upéixa okwa va'e ndatekohdiry ave ogw-
ereko. 11 Upéa oikwaa uka nhande-vy Nhandejary
onhe'¢ mombe'u-vy. Hesu Cristo rehegwa nhe'é
nhahendu ramo, “Tuvixa mba'e nipo ra'e Nhan-
dejary. Hekoha pora ete va'e nipo ra'e. Nhande
rovasa vasa va'e nipo ra'e” ja'e hese. Upéa nhe'é
pord, “Emombe'u katu, Paulo” he'i xe-vy va'ekwe
Nhandejary.

“Xe poriahuvereko eterei-ma va'ekwe” he'i Ojehe
Paulo otima pora-vy Hesu-pe
12 Xe atima pora Nhandejary Hesu Cristo-pe.
Xe-rehe ojerovia-gwi ome'dé xe-vy Xe rembia-
porda aporopytygwd hagwa. Xe mombaraete ave
ajapopa hagwé xe-vy hemimombe'u. 13 Yma
anhe'€ rei rei hese aiko-vy va'ekwe. He'yi-pe
gwive areko asy va'ekwe. Xe seve seve aiko ramo

va'ekwe, he'yi-pe areko poxy va'ekwe areko asy-
vy. Upéixa voi xe rekokwe va'ekwe. Upéixa jepe
Xe aiko va'ekwe, ome'é joty va'ekwe Xe-vy Xe rem-
biapord, xe poriahuvereko rei joty va'ekwe Cristo.
Ndaroviai joty va'ekwe ixupe. Gwapera oikwaa
e'y va'e-rami xe py'agwasu va'ekwe. Ndaikwaairy
vyteri ixupe jave ha'e katu oity joty gwesa Xe-
rehe. Upéa-gwi xe poriahuvereko joty va'ekwe xe-
vy. 14 Xe rexakwaa pora rei va'ekwe xe rovasa-
vy Hesu Cristo. Ay katu peteixa amoirfi-ma ixupe,
xe mbojerovia uka djehe, xe mbohekorayhu-ma
ave. 15 Anhetegwa voi ko Hesu rehegwa nhe'é
jarovia ku'a ku'a e'y hagwad. Ogwahé ou-vy
va'ekwe Hesu Cristo ko yvy-py. Gwi heko je-
javy va'e kwéry resende-vy ou va'ekwe. Ha xe
katu xe reko jejavyve voi va'ekwe enterovéa-gwi.
16 Ha Hesu Cristo oity joty va'ekwe xe-rehe gwesa
xe poriahuvereko-vy. Ohexa ukase nhande-vy
gweko kirirtha. Xe ajejavy eterei ramo jepe,
hekopytu'u joty oiko-vy xe-vy. Upéixa ohexa uka
nhande kwéry-pe gweko kiririha. Xe rekokwe rex-
aha, “Heko kiririvoi oiko-vy Paulo-pe Hesu Cristo”
he'i va'erd xe-rehe. O1 xe renondegwa ogwerovia
ave va'erd Cristo-pe ijapy e'y reheve oiko hagwa
Nhandejary ndive. Xe rekokwe rerakwa rendu-vy,
“Nhande-rehe oity voi gwesa Cristo Hesu nhande
poriahuvereko-vy” he'i va'erd. 17 Tomboete katu
Nhandejary Nhande ruvixagwasu-pe. Opa e'J re-
heve nhande ruvixa ramo oiko va'e. Opa e'y re-
heve tomomba'egwasu ixupe. Ha'e omano e'j va'e,
jahexa e'y va'e. Ha'e tuvixa mba'e, ha'eixagwa
ndoikéi va'e. Tonhemboete katu Nhandejary-pe



1 TIMOTEO 1:18 v 1 TIMOTEO 1:20

enterove va'e. Amém.

Soldado ojeity uka e'y-vy ixupe onhemombaraete
va'e reko-rami, eiko

18 Ay xe Paulo amombe'u-ta nde-vy ne rembia-
pord: Enhemonhe'€ katu upe pygwa-pe. Xe ha'e
hagwe-rami, enhemonhe'é katu ixupe kwéry. Nde
xXera'y-rami ereiko va'e Timoteo. Ne mandu'a katu
he'i va'ekwe-rehe Nhandejary nhe'é-py omombe'u
va'ety ne mombe'u-vy. Topyta inhe'é nde py'a-
py ne mombaraeteve hagwd. Soldado ojeity
uka e'y-vy ixupe onhemombaraete va'e reko-rami,
eiko erenhemombaraete-vy ixupe. Tape pora-
gwi ani ereva. Ijapu va'e nhe'é embOJevy jevy
katu. 19 Upéixa ereiko jave, erovia pora pora katu
ereiko-vy anhetegwa va'e. Nde py'a-py, “Ipora
upéa” ol vérami joty nde-vy he'i va'e. Upe he'i
va'e ae ejapo meme katu. OI gwil he'i vérami
Ixupe ipy'a-py ndojaposéiry va'e. Ojapose va'e
rei mate ojapo. Kanoa ojejapi va'e pya'e OJere
ovapy-py oho y gwy-py. Upéixa ete voi ipy'a-
py ol va'e nohendusevéi va'e pya'e ojere oho-vy
Hesu rape-gwi onhehundi hagwa. 20 Upeixagwa
voi Himeneu, Alexandre ave, nohendusevéi ra'e.
Sapy'a ame'é kuri ixupe kwéry anhdy ruvixagwasu
Satanas po-py, Hesu reroviaha onhomboaty aty
haty-gwi amosé-vy. Ponove onhe'é nhe'émba rei
Nhandejéary-rehe amosé. “Nanhe'é rei rei mo'avéi-
ma hese” aipota he'i 6jehe-gwi amosé-ma kuri ixupe
kwéry. Aipota Nhandejary ohekorerova jevy ixupe
kwéry.

2

Enterove va'e-rehe tombojeupi Nhandejary-pe
onhe'é
(Ef6.18; Cl14.2-4)

1 Aipota eterei Cristo reroviaha ojapo oracéo.
Tojapo oracdo ojoehe kwéry. Opaixagwa kente
kwéry-rehe tojapo oracdo. Tojerure gwemikotevé-
rehe, tojerure gwapixa pegwara-rehe, totima pora
Nhandejary-pe ave. 2 Ha mburuvixa kwéry-
rehe entéro omanda va'e kwéry ndive-rehe to-
japo ranhe katu oracdo jaiko pord hagwa nhande
py'agwapy reheve, ojehu e'y hagwd nhande-vy
mba'eve, tekoha-rupi ae jaiko hagwa Nhandejary
mboete-vy. Upéa-rehe tojapo voi katu oracdo mbu-
ruvixagwasu kweéry-rehe omanda pord hagwa
nhande-rehe. 3 Enterove va'e-rehe jajapo ramo
oracdo ojohu pora voi Nhandejary nhane resende-
haty. 4 Oipota enterove onheresende. Oipota en-
terove oikwaa anhetegwa va'e. Upéa-gwi enterove
va'e-rehe jajapo ramo oracdo, nhande rerovy'a
tee voi Nhandejary. > Ha Nhandejary Nhande Ru
petel ha'e anho oiko va'e. Ta'yry Cristo Hesu,
nhande-rami ou va'ekwe petei ha'e anho oiko va'e
ave. Ha'e anho nhane mbojoja va'e Nhandejary
ndive. 6 Ha'e anho va'ekwe ho'dry-py ojejuka
uka va'ekwe enterove va'e-rehe ha-py oresendepa
hagwd. Ho'dry-py omano va'ekwe. Upéa jaik-
waa ramo, “Aipo ramo Nhandejary oipota en-
terove onheresende nipora'e” ja'e ard jaikwaa-vy.
7Upéanhe'd amombe'u hagwa xe mondo va'ekwe
Nhandejary. Ndaxe apuiry. Anhetegwa va'e ae

amombe'u. Xe mondo va'ekwe judeu e'y kwéry-
pe arovia uka hagwa ixupe kwéry anhetegwa va'e
nhe'é.

Hesu reroviaha onhomboaty aty ramo,
kwimba'e rekoha, kunha rekoha a-rami

8 Upéixa aipota kwimba'e kwéry ojapo oracdo
opa-rupi. Entéro ojogweroaty aty haty-rupi tojapo
oracdo. OI ramo ojejavy va'e, ani katu ojapo
oracdo enterove resa-py. Opy'a poti reheve ae
katu tojapo oracdo. Opoxy e'y reheve, onhonhe'é
mbojevy jevy e'y reheve tojapo katu oracdo.

9 Ay ahai-ta kunha kwéry-rehe. Aipota
onhemonde Ojehe imandu'a pord hagwa-rami.
Ndaipotdi nonhenoti kwadiry. = Ojehexa uka
vai hagwa-rami oiko hagwa ndaipotdi. Aipota
tekoha-rupi onhemonde oiko-vy. Topena e'y katu
Ojehe onhemomora e'y hagwa-rehe. Ani katu
oakd anho-rehe opena omborepara ukase-vy
Ojehe. Tomonde e'y katu opaixagwa rei Ojehe.
Ouro pérola ave tomonde e'y katu. Mba'e hepy
hepy rei va'e ndaipotdi omonde Ojehe ijaord
onhemboete ukase-vy mo'd. 10 Tahembiapo
pord ae katu ojehexa uka pord hagwa. Gwi,
“Oromboete Nhandejary-pe oroiko-vy” he'l
va'e Ojehe, tahembiapo pord pord katu oiko-
vy. 11 Tohendu katu kunha onhe'é e'j reheve.
Gwi Hesu reroviaha-rehe onhangarekoha nhe'é
tohendu katu. 12 Ndahejdi kunha kwimba'e-
pe ohekombo'e. Tomanda e'§y kwimba'e-rehe
kunha. Onhe'é e'j reheve tohendu ae katu inhe'é.
13 Yma va'ekwe kwimba'e ypy Addo onhemoingo
ranhe va'ekwe. Ha upe rire katu onhemoingo

ave va'ekwe hembirekord Eva.” 14 Ha kwimba'e
ypy Addo katu nombotavyi va'ekwe ixupe anhay

ruvixa Satands. Ha hembireko katu onhembotavy
uka rei va'ekwe. Upéi ohasa-ma Nhandejary
nhe'd. Upéa-gwi ndahejai kunha kwimba'e-pe
ohekombo'e.” 15 Ha kunha katu onheresende-ma
va'erd. Nhandejary-rehe ojerovia oiko-vy ramo,
ojohayhu oiko-vy ramo, Nhandejary remimbota
ojapo-ma oiko-vy ramo, tekoha-rupi oiko-ramo
ave, onheresende-ma va'era voi. Imemby hagwa
ohasa asy ramo jepe, onheresende-ma va'era.

3

Hesu reroviaha nhangarekoha mba'éixa pa oiko
va'erd
(Tt1.6-9)

1 “Gwi Hesu reroviaha nhangarekoha ramo
oikose va'e, ipord va'e voi ha'e ojapose” ja'e. Upéa
jaikwaa voi. 2 Ha Hesu reroviaha nhangarekoha
ramo oikose va'e katu, toiko pora pono, “Ojejavy-
ma ra'e” he'i hese. Petel kwimba'e petel kunha
ndive mate toiko. Hesu reroviaha-pe tomog-
wahé pord, toporombo'e pora ave. Tojejoko kwaa
taipu'aka oOjehe, taimandu'a pord hese. Upéixa
heroviaha nhangarekoha rekoha. 3 Toka'u e'y
oiko-vy, toporonupa e'y oiko-vy. Taheko Kkiriri ae
oiko-vy, tonhoraird e'y ave oiko-vy. Toiko e'y pi-
rapire momba'egwasuha ramo. 4 Tonhangareko
pord gwoga pygwa-rehe. Tohendu voi katu
inhe'd ta'yry tajyry omboete-vy ixupe. > Gwdga
pygwa-rehe nonhangareko kwaai ramo mba'éixa

* 213 Gn2.7.21-22 ¥ 2:14 Gn3.1-6

po onhangareko-ta Hesu reroviaha onhomboaty
va'e-rehe? 6 Ogwerovia ramo va'e toiko e'y
katu Hesu reroviaha nhangarekoha ramo. On-
hembotuvixaseve mo'a ard oiko-vy. Aipo ramo
anhaygwasu-pe ogwereko asy hagwa-ramiave, og-
wereko asy ard ixupe Nhandejary. 7 Hesu rerovi-
aha nhangarekoha taimandu'a pord hese Hesu-
rehe ojerovia e'yva'e. Tape ipord e'y va'e-rupi oho
ramo, ojehexa uka vai ramo ae, onhe'é vai-ta ave
hese. Anhay nhuhd-py ho'a va'e-rami oiko, ipu'aka
ara hese anhaygwasu gweko-rupima oity va'era
Ixupe.

Hesu reroviaha pytygwoha reko a-rami

8 Upéixa voi heroviaha nhangarekoha rekoha.
Ha ha'e kwéry hekoha-ramima ave oiko herovi-
aha pytygwoha. Tomboete ixupe. Gwi opy'a ky'a
omo'd kwaa va'e-rami toiko e'y katu. Toka'u e'y
katu. Pirapire momba'egwasuha-rami rei toiko
e'y katu ave. 9 Togwerovia tee katu opy'a poti
reheve Nhandejary rembigwaa uka nhande-vy
nhande rekord. 10 Enterove va'e resa-py toiko
ranhe ojekwaa pord hagwa hekoha. Upéi ojek-
waa pora rire mante, toiko jepe Hesu rerovi-
aha pytygwoha ramo. 11 Upéixa toiko ave hem-
bireko kwéry. Tomboete ave ixupe. Tonhe'& rei
rei e'y gwapixa-rehe. Toka'u e'y ave hembireko
kwéry. Ojeroviapa hese va'e-rami ae katu toiko

katu. 12 Petel kunha ndive oiko va'era herovi-
aha pytygwdoha. Tonhangareko pora gwa'yry-rehe

gwajyry-rehe ave. Entéro gwoga pygwa-rehe ton-
hangareko pora katu. 13 Hembiapo pord ramo
omboete va'erd ixupe. Nonhembohoryi ard hese.

Imandu'a pord va'erd hese. Aipo ramo, otie'y re-
heve, ojoehe onhombohory e'j reheve omombe'u
va'erd Cristo rehegwa nhe'é.

Nhandejary re'yirekohard amombe'u-ta nde-vy

14 Pya'e agwahése aha-vy nde ha-py. Agwahése
ramo jepe nde ha-py, amondo-ta joty Xe nhe'é
kwatia-rehe. 15 O1 para'e xe jokohard. Upéa-rehe
ahai-ta nde-vy gward kwatia ereikwaa hagwa
mba'éixa pa Nhandejary re'yi rekoha. Nhandejary
re'yi ja'e entéro heroviaha onhomboaty aty va'e
kwéry-rehe. ~ Nhandejary oikove meme va'e,
heroviaha kwéry imba'e ete voi. Ha'e kwéry
onhangareko anhetegwa nhe'é-rehe pono ijapu
va'e omombe'u joavy avypa. Oi ramo ijekoha,
opyta pord Oga. Ndo'a reiry, ndoity reiry. Upéixa
ete ndoity reiry va'erd anhetegwa nhe'é oi ramo
hese onhangareko va'e. 16 Tuvixa mba'e voi
nipo ra'e Nhandejary rembiexa uka nhande-
vy. Tekoha pord ohexa uka va'ekwe nhande-
vy. Hesu rehegwa ohexa uka va'ekwe. Ha'e
nhande-rami ojehexa uka va'ekwe. Nhande
rete-rami ave hete. “Ipy'a poti-ma” he'i va'ekwe
hese Nhe'¢ Marangatu tee va'e, hekoha poraha
rexa uka-vy. Nhandejary rembigwai yvay pygwa
oma'é va'ekwe hese. Judeu e'y va'e retd retd
pa't-rupi onhemombe'u mbe'u va'ekwe. Ko yvy-
rupi ogwerovia-ma va'ekwe ixupe. Nhandejary
onhemomba'egwasu ha-py ogwerojeupi ixupe
heraha-vy.*

* 3:16 Jo 1.14; Rm 16.25-26

4

Oporohekombo'e vaiva'e ojekwaa va'erd
(Cl2.16-17)

1 Ko'a-rami Nhe'® Marangatu tee va'e
remimombe'u pord: “Hesu ogwahé jevyha ary
renonde ojekwaa va'erd oporohekombo'e vaiva'e.
Oporombotavy va'e nhe'® anhdy remimombe'u
ohendu va'erd. Anhday arandu-rupi oiko va'erd”
he'i Nhe'd8 Marangatu tee va'e. 2 Oporombo'e
joavy avy rei va'erd. Opy'a ky'a ombojekwaa
e'y ramo jepe, ijapu joty va'erd. Ipy'a ky'a
ramo jepe, “Ndajapo vairy” he'i rei joty va'era
ojéupe. Gwi imba'e raku-py ombopere va'e-rami
ombopere opy'a. Gwasy ohendu e'y va'e-rami
oiko. Ndoikwadai gwekoha vai. 3 “Anive eremenda
tel. Omenda e'y va'e mante ojapo Nhandejary
remimbota” he'i mo'ad va'erd upe hekoha vai va'e.
“Olja'ue'yva'erd. Anive ere'u tei” he'imo'a va'era
anhdy arandu-rupi oporombo'e rei-vy. “Ndaja'ui”
he'i ramo jepe, Nhandejary remimoingokwe joty
nhande-vy gward. Nhandejary oipota o0jéupe
otima pord Hesu reroviaha anhetegwa oikwaa
va'e tembi'u hemimoingokwe-rehe. 4 Entéro
Nhandejary remimoingokwe ipord meme voi.
Ndoikdi ja'u e'§ va'erd. Nhatima pora ramo ixupe
ja'u hagwa-rehe, ja'u joty va'erd. Ndaipori voi ja'u
e'y va'erd. S Upéa Nhandejary rembijohu pora.
“Ipord ere'u” he'i nhande-vy. Jajapo oracdo hese
ave. Upéa-gwi ndaipOri ja'u e'y va'era.

Erepara pord katu ndéjehe pono eremombe'u
joavy avy
(2Tm1.13-14; Tt 2.7-8)

6 Orohekombo'e hagwe-rami ave ehekombo'e
nde re'yi kwéry-pe. Upéixa Hesu Cristo nhe'é-py
ereipytygwo va'erd ixupe kwéry. Upéixa hesegwa
nhe'é pord ererovia tee ramo, ne mbo'ehdry
nhe'é erehendu ramo, ne mbaraeteve teve
va'erd ereho-vy. 7 Ani erepena tel onhe'é rei
va'e-rehe. Hi'arandu e'y va'e nhe'd emboyke
katu. Imombe'uhardgwe embojevy katu
imondo-vy. Nde retea'e reheve ejapo katu
Nhandejary remimbota. 8 Jaripara puku ramo,
nhanhemombaraete-vy jaripara. Upéixa ipord
nhande rete-pe jaripara. Ha nhande retea'e
reheve Nhandejary remimbota jajapo ramo ae
katu, nhanhemombaraeteve voi jaiko-vy. Ay ko
yvy-rupi jaiko ramo, “Nhandejary ndive jaikove
meme va'erd” ja'e. Ha upe rire katu nhagwahé
ramo Nhandejary oiko ha-py ave, jaiko meme
va'erd Nhandejary ndive. 9 Upéa nhe'é@ anhetegwa
voi. Ipora jarovia ixupe. 10 Upéa-rehe hata hata
nhamba'apo Nhandejary nhe'd@8 nhamombe'u-
vy. Jajerovia-ma Nhandejary oikove va'e-rehe
jaiko-vy. Ha'e enterove va'e resendehara. Hesu
reroviaha-pe oresende voi. Upéa-gwi nhamba'apo
hatd inhe'd mombe'u-vy. 11 Upéa nhe'€, “Pejapo
katu” ere erehekombo'e pord-vy ixupe kwéry.
12 Enhemboete uka katu ixupe, ani he'i hagwa
nde-rehe, “Ikaria'y vyteri nipo ra'e Timoteo”. Nde
ae eiko pora katu Hesu reroviaha rekora rexa
uka-vy. Enhe'g pord katu. Tekoha-rupi eiko ixupe
kwéry. Eporohayhu, ejerovia Nhandejary-rehe, oti
kwaa va'e-rami eiko. Ojehe ha'e ae omombe'u va'e-
rami eiko. Ohexa kwaa ramo nde-rehe, ohendu

va'erd ne remimombe'u. 13 Agwahé va'erd aha-vy
nde ha-py. Aha e'y jave, emonhe'é nhe'é katu
Nhandejary kwatia nhe'd onhomboaty va'e-pe.
“Jajapo katu Nhandejary nhe'@” ere ixupe kwéry
erehekombo'e pora-vy. 14 Omombe'u va'ekwe
nde-vy Nhandejary ne rembiaporad nde rexakwaa
rei-vy. Upe va'e apo-vy ne kyre'y ae katu. Are-ma
omotenonde va'ekwe nde-rehe ne rembiapora-
rehe Nhandejary nhe'é-py omombe'u va'ety. Omoi
va'ekwe ne akd-rehe opo heroviaha rerekwa
kwéry. Upe jave ne mombaraete voi va'ekwe
Nhandejary ne rembiapo porara-rehe. Upéa-gwi ne
kyre'y katu ne rembiapora apo-vy. 15 Ne renonde-
py emoi meme katu ne rembiapord omotenonde
va'ekwe nde-vy. Enheme'd@ ixupe upéa nhe'é-
rupi ereiko hagwa. Aipo ramo upéa nhe'é-rupi
ereiko pordve rdve ramo, ojekwaa pord va'erd
nde rekoha porad. 16 Erepara pord katu ndéjehe.
Ne remimombe'urd-rehe enhangareko katu ave,
pono eremombe'u joavy avy. Upéixa ereiko ramo
erenheresende va'erd. Ne nhe'é-rupi onheresende
va'erd ave ne renduhary.

)

Hesu reroviaha gwive nde re'yi-rami ereko ixupe
kwéry
1 Ani ereja'o tel ituja va'e-pe. Nde ru-rami ae
katu ereko ixupe erenhemonhe'é-vy. Ipyahu va'e-
pe nde ryvy-rami ae ereko ixupe. 2 Ha igwaigwi
va'e-pe nde sy-rami ae katu ereko ixupe. Ha kunha
ipyahuva'e-pe katu ne reindy-rami ae ereko ixupe.



1 TIMOTEO 5:3 xiv 1 TIMOTEO 5:9

Eremotie'y reheve ereko pord ixupe. Tekoha pora-
rupi eiko ixupe kwéry.

Tembirekokwe he'yie'y va'e rehegwa nhe'é

3 Ay amombe'u-ta nde-vy tembirekokwe kwéry
he'yi e'y va'e rehegwa nhe'd. 01 tembirekokwe
tee, ijekoha e'y va'e. Emboete ixupe hemikotevé
me'8-vy. Enhangareko katu hese imboete-vy. 4 01
ave tembirekokwe imemby va'e hemiarird va'e
ave. Tome'é ranhe katu osy-pe, tome'é ranhe katu
ojari-pe hemikotevé tekoha-rupi oiko-vy. Omon-
gakwaa hagwe-rehe tombohekovia katu ixupe.
Upéixa ojapo ramo, ogwerovy'a ard ixupe Nhan-
dejary. 5 Ha upe tembirekokwe ijekoha e'y va'e
katu ojerovia Nhandejary-rehe oiko-vy. Pyhare
ojapo oragdo oiko-vy, ary ramo ojapo ave: “Xe
pytygwo katu, Xe pytygwo katu” he'i Nhande]ary—
pe 0]erure-vy 6 Ha tembirekokwe ojapose va'e rei
ojapo va'e katu oikove vyteri ramo jepe omano-
ma va'ekwe-rami oiko joty. 7 Gwi va'e ramigwa-
pe ani onhembojekoha pende-rehe. “Peme'é katu
petel tel pende sy-pe petel tel pende jari-pe ave
hemikotevé” ere tembirekokwe memby kweéry-
pe, hemiarird kwéry-pe ave. Aipo ramo, “Gwe'yi-
pe nome'éséiry. Hakate'y” nde'iry ard hese. 8 Ha
ol ramo gwe'yi-pe nome'éséi va'e, ha'e ae gwoga
pygwa-pe nome'éséi va'e ave, inhe'¢ rendusere'y
va'e-rami oiko. Ogwerovia e'y va'e-gwi ha'e
ojapo vaive. 9 Tembirekokwe iporiahu va'e réry
erehai kwatia-rehe Hesu reroviaha-rehe ojeko
hagwa. Entéro tembirekokwe réry gwive ani ere-
hai kwatia-rehe. Gwiheroviaha-rehe ojeko va'era
gwive kwatia-rehe emoi héry. Ha sessenta ro'y

ogwereko va'e, nomenda menddi va'ekwe katu
ha'e héry anho emoi kwatia-rehe. 10 Hembiapo
poréd-gwiimandu'a pord hese va'e, omemby omon-
gakwaa pord va'ekwe, gwoga-py gwe'yi e'y va'e
omogwahé pord va'ekwe, Nhandejéry re'yi-pe
oipyhéi va'ekwe, ohasa asy va'e-pe oipytygwd
va'ekwe, opamba'e hemb1ap0 pora pord hagwa
ikyre'y va'ekwe, upe va'e I‘ery gwive emoi kwatia-
rehe Hesu-rehe ojerovia va'e-rehe ojeko hagwa.
11-12 Ha tembirekokwe ipyahu va'e réry katu ani
eremoi tel kwatia-rehe. Omendase ramo, pya'e
jevy omenda va'erd. Omenda pyahu jevy ramo,
Cristo-pe he'i hagwe-rami ndojapo mo'dvéi-ma
va'erd. Ixupe ijapu-gwi nomboete mo'dvéi-ma
ixupe. 13 Heroviaha-rehe ojeko ramo, inhate'y-
ma 0iko-vy, 0ga Oga-rupi ojopohu oho-vy. Inhate'y-
gwi imara'é rei ojoehe. Gwapixa-rehe onhe'é rei
oiko-vy. Nipordija'e va'e-rehe onhomongeta ngeta
rei oiko-vy. Upéixa he'i va'e ndatekohdiry ogw-
ereko. 14 Upéa-gwi aipota tembirekokwe ipyahu
va'e omenda pyahu jevy onhembohdy jevy hagwa,
imembyjevy hagwa. Aipota oiko pord meme pono
nhande-rehe ija'e'Vha onhe'd vai nhande-rehe.

Nhande kwaa uka rei va'erd. 15> O1 tembirekokwe
ipyahu va'e ojehesa rerova va'ekwe anhaygwasu

Satands-rehe. Upéa-gwi aipota omenda jevy. 16 O1
ramo kunha heroviaha va'e, hdga-py ol va'e tem-
birekokwe, ha'e ae tome'é ixupe hemikotevé,
ipohyi e'y hagwd Hesu reroviaha onhomboaty
va'e-pe. Aipo ramo Hesu reroviaha va'e oipy-
tygwo va'erd tembirekokwe iporiahu tee ijekoha
e'y va'e-pe.

Heroviaha rerekwa rehegwa nhe'é
17 01 heroviaha rerekwa hembiapo pora va'e.

Onhatende pord heroviaha-rehe Nhandejary

nhe'é omombe'u mbe'u-vy, oporombo'e mbo'e-vy

ave. Nhamboete tee ixupe upéa-rehe.” 18 Upéixa
he'i Nhandejary kwatia nhe'é:

“Vaka trigo-rehe eremopyrti ramo, omoha'yi
hagwa ani erejoko katu ijuru. Eheja katu
to'u”

he'i. Pono ovare'a reheve omba'apo, pono

omba'apo rei omba'apo va'e, he'i upéixa. He'l

ave,

“Omba’'apo va'e-pe nhame'é ixupe imba'apo repy

he'i Nhandejary kwatia nhe'd. Upéixa ave voi

Nhandejary reroviaha rerekwa omba'apo pora

Nhandejary rembiapo apo-vy heroviaha kwéry

pa'ti-my. Hembiapokwe repy nhame'é pora ave

ixupe, nhamboete tee-vy ixupe. 19 Ha ol ramo
heroviaha rerekwa-pe oity vaise va'e, ani erepena
inhe'8-rehe. Ha oi ramo mokdi, mbohapy hex-
ahdry ae katu, erovia inhe'8. 20 O ramo ojejavy
va'e, enterove resa-py, “Anive pejejavy tei” ere
ixupe atyra-py. Aipo ramo henduhdry ndojejavyséi
va'erd, omongyhyje uka va'erd ixupe kwéry. Oti-
ma va'erd. 21 Ha'e-ta nde-vy Nhandejary resa-py,
Cristo Hesu resa-py, Nhandejary rembigwai yvay
pygwa hembiporavo resa-py ave ha'e-ta nde-vy
oromokyre'y uka-vy. Enendu katu xe nhe'é. Ereik-
waa pord e'y ngatu, “Erejejavy-ma” ani ere tei
heroviaha rerekwa-pe. Ani ereheja rei tei ojejavy
va'ekwe ererovy'a-gwi ixupe. Enhemonhe'é ae

9%k

* 5:17 1Ts5.12-13 * 5:18 Dt 25.4; Mt 10.10; Lc 10.7

katu ixupe atyra-py, ixupe ere va'e gwive enterove
ohendu hagwa. 22 Erepara pora ranhe heroviaha

rerekward-rehe. “Eiko katu heroviaha rerekwa
ramo” anl ere pya'e rei tei Ixupe. Ani pya'e reil

tel eremoi nde po hi'dri eremoingo-vy heroviaha
rerekwa ramo. Emanha pord ranhe katu hese
ereikwaa pord hagwa hekoha. Ojejavy oiko-vy
va'e akd-rehe eremoi ramo nde po, “Ma'erd po
Timoteo omoingo kuri ojejavy va'e-pe Hesu Cristo
reroviaha rerekwa ramo? Ha'e ave ojejavy-ma
nipo ra'e” he'i ave va'era nde-rehe hikwai. Upéa-
gwi ani pya'e rei eremol tel nde po inhaka-rehe
erehexa kwaa e'y reheve.

23 Anive erey'u meme y rei. Nde rye hasy meme
va'erd. He'u ave uva rykwere mixi va'e okwera
hagwa nde rye.

24 01 atyra-py ojejavy va'e. Ojekwaa pord hese
hembiapo vaiha. Ne'ird vyteri omonhe'é ramo,
ojehexa-ma hese. Of1 ave ojejavy nhemi va'e.
Nombojekwadiry voi oOjehe hembiapo vai. Ha
upe rire katu nhane monhesyriiha 6ra-py, ojekwaa
pord-ma ard hese hembiapo vaikwe. 25 Upéixa
ete ol atyra-py hembiapo pord va'e. Ojekwaa
porad hese hekoha pora. Ofi ave hembiapo pora
nhemi va'e. Ha nonhomi meméi va'erd gwembi-
apo pora. Ojekwaa pord va'erd ae hese hembiapo
pora pordkwe. Oi ojejavy nhemi va'e, ol hembiapo
pord nhemiva'e ave, Upéa-gwi ani pya'e rei eremoi
tel nde po hese ereikwaa e'y reheve, heroviaha
rerekwa ramo eremoingo hagwa.

6

Heroviaha onhemomba'apo va'e rehegwa nhe'é

1 Ay amombe'u-ta nde-vy onhemomba'apo va'e
rehegwa nhe'd€. “Ipord katu amboete xe jary-
pe” te'l ojéupe ojokwaiha pogwy-py oiko va'e.
Nomboetéi ramo, Nhandejary réry-rehe onhe'é
vai ard. Tomboete katu teko rei onhe'd vai
e'V hagwa Nhandejary réry-rehe.  Nomboetéi
ramo nhane remimombe'u-rehe onhe'é rei ara.
2 01 ramo ijary Hesu-rehe ojerovia oiko-vy va'e,
tomboete joty ixupe. Ojoe'yi-gwi ndaipotai om-
boete mixive ixupe. Tomba'apo retea'e katu ojary-
pe. Heroviaha-pe omba'apo, Nhandejary rembi-
ayhu va'e-pe omba'apo. Tomba'apo retea'e katu
upéa-gwi. Upéanhe'é-py eporombo'e. “Ejapo katu”
ere ixupe.

Oionhe'érei oiko-vy va'e
301iomombe'ue ue va'e, Nhandejary Hesu Cristo
rehegwa anhetegwa nhe'€ va'e rendusere'?ha,
ohekombo'e va'e-pe nohendui va'e. 4+ Upe va'e on-

hemboete ukase rei voi. Onhemboete ukase ramo
jepe, mba'eve ndoikwaai joty. Onhe'€ rei oiko-

vy. Hapixa nhe'é rendusere'y-vy oiko. Onhonhe'é
mbojevy jevy rei-vy oiko. Ha henduhary katu
ndaija'éi ojoehe, onhoraird, gwapixa-rehe ijapu.
“Ipy'a vai xe ndive” he'i mo'a hese. 5 Ipy'a vai-
gwi, anhetegwa va'e-gwiova. Onhonhe'@ mbojevy
jevy oiko-vy. “Tajapo katu Nhandejary remimbota
hetave tave xe ma'erd ome'é hagwa xe-vy” he'irei
rei Ojehe oiko-vy.

O1 nhande-vy gward nhane remikotevé, javy'a
jaiko-vy
(Mt 19.23; Lc12.15-21; Tg 5.1-6)

6 01 imba'e reta va'e jepe, ndogwerovy'di mba'e
reta. O Nhandejary remimbota ojapo va'e,
ndahetairy ogwereko ramo jepe, ogwerovy'a
joty. Upéixa imba'e reta va'e-gwi ovy'ave oiko-vy.
7 Nhande sy-gwi jaiko ramo va'ekwe, mba'eve
ndajaruiry nhandejéupe gwara. Ha upe rire katu
nhamano ramo, mba'eve ndajaraha mo'airy jevy
ko yvy-gwi. 8 Upéa-gwi o ramo nhande-vy gwara
tembi'u, ol ramo nhande-vy gward ao, javy'a
jaiko-vy katu. Nhane remikotevé jareko-ma.
9-10 Ha of imba'e retase va'e. Ombo'e ixupe anhay
gweko-rupi oity-vy. Onhuh&-py oity-ma va'e-rami
ogwereko ave ixupe anhdy. Nainharandui-gwi
ivai va'e ojéupe gward oipota. Pirapire oipota
eterei ojéupe gwara ramo, opaixagwa rei ojehu
ixupe. Ndoiko poravéi-ma, onhehundi hagwa-pyma
oiko. Of pirapire mate omomba'egwasuve va'e.
Anhetegwa va'e-gwi ojehesa rerova. Ova nhe'é
pora-gwi gwembiapokwe katu omboasy eterei.

Ne kyre'y katu ererovia tee hagwd ereiko-vy

11 Upeixagwa ani erejapo tei, Timdteo. Nde
Nhandejary-pe erenheme'd¢ va'ekwe voi. Ne
renonde-py emoi meme ipord va'e. Emboete
tee Nhandejary-pe ereiko-vy. Ejerovia hese
ejohayhupa rei ereiko-vy. Nde rereko asy ramo
jepe, eipyhy joty katu Hesu rape. Nde reko
kiriri reheve ejogwereko. 12 Oripara hatdse va'e
ikyre'y oripara hagwa. Upéixa ete ne kyre'y katu
ererovia tee hagwda ereiko-vy. Ogwahé pya'e
hagwd ogwahése ha-py oripara hatd oho-vy
oripara va'e. Upéixa ete ave nde ave ne kyre'y

katu eregwahé& hagwd Nhandejary oiko haty-

. Ome'd va'erd nde-vy nde rekoverd. Upe
va'e Nhandejary remime'érd voi nde-vy. Upéa-
rehe ne renoi va'ekwe onhemoirti uka-vy nde-vy.
“Arovia-ma Nhandejary Hesu Cristo-pe” atyra-py
ere jave, ne rendi-ma va'ekwe. Heta henduhare
pa'i-my eremombe'u pord ramo, ne rendi va'ekwe
onhemoirll uka-vy nde-vy. 13 Ay oromongyre'y-
ta Nhandejary resa-py, Cristo Hesu resa-py
ave oromongyre'j-ta. Nhandejary omoingove
entéro va'e-pe. Ha Hesu Cristo ijukahara
mburuvixagwasu Poncio Pilatos rovake-py jepe,
omombe'u pora joty anhetegwa va'e. Hesa-py voi
ha'e-tande-vy. 14Xe ha'e hagwe-raminde-vy ejapo
katu. Xe nhe'é gwive ehendupa. Eiko tekoha-rupi
nde-rehe imandu'a pord hagwd. Nhandejary
Hesu Cristo ojehexa uka jevyha ary peve, ejapo
upéa. 15 Ojekwaa hagwd dary-py Nhandejary
ombojekwaa va'erd ixupe. Nhandejary heko vy'a
va'e. Ha'eixagwa ndoikoiry mburuvixagwasu.
Entéro mburuvixagwasu gwive ruvixave voi ha'e.
Ipu'aka va'e kwéry gwive, ha'e ipu'akave va'e
voi hese kwéry. 16 Ojéhegwi rei oikove opa e'y
reheve va'e. Ha'e oiko haty-py hendy mbaraete
va'e voi. Upe-py nogwah@éi va'era teko rei. Avave
ndohexairy ixupe. Ohesa mbojevy-gwi, ndikatui
avave ohexa ixupe. Tonhemboete opa e'y reheve
enterove va'e-rehe taipu'aka meme katu oiko-vy.
Amém.

Imba’e reta va'e ndikatui ojerovia imba'e reta-
rehe

17 “Ani penhembotuvixave xave tei peiko-vy”
ere ko yvy-py imba'e reta reta va'e kwéry-pe.
“Anike pejerovia rei tel pene mba'e reta-rehe.
Ojepe'a ard para'e pendéhegwi. Nhandejary-rehe
ae pejerovia. Ha'e opamba'e ome'€ me'é nhande-
vy nhande rexakwaa rei-vy jarovy'a hagwa
hemime'é me'é8 nhande-vy” ere ae joty ixupe.
18«“pene rembiapo pora pord katu. Heta perekoha-
rami, ejapo pord katu. Ani pene rakate'y tei pene
mba'e-rehe. Pene kyre'y ae katu peme'é me'é-vy
0j6upe” ere katu ixupe kwéry. 19 “Upéixa ramo
ae oI va'erd peé-my gward hekoviard. Yvay-
py penhongatu uka va'erd pendejéupe gwara.
Upeard-rehe ndapejerovia reiry va'erd. Peikove
meme va'erd opa e'y reheve. Pende rekovera tee
ome'é va'erd peé-my Nhandejary” ere imba'e reta
va'e kwéry-pe.

“Ore arandu voi” he't mo'd va'e-pe ani eremoiri
2021  Enhangareko pora katu, Timdteo,
ne rembiapora-rehe, nde-vy  Nhandejary
remimombe'ukwe-rehe. Ha onhe'é rei va'e-pe ani
eremoirl tel. Emboyke katu ixupe. O onhombo'e
mbo'e rei va'e. “Ore arandu voi ore ra'e” he'i
mo'a Ojehe kwéry. Ha nahi'arandu pordi voi ra'e.
Ojehesarerova-ma oiko-vy nhe'é pora-gwi hikwai.
Upeixagwa-pe katu ani tei eremoirii ereiko-vy.
[japy-ma xe nhe'é€. Tapende rexakwaa rei katu
Nhandejary pende rovasa-vy.

